
GOUVÈNÈ CUOMO ANONSE APWOBASYON PLAN ENVESTISMAN POU 36 

LEKÓL ENTELIJAN, KI TOTALIZE $43 MILYON DOLA 
 

Lwa sou Bon Lekòl Entelijan $2 Milya dola ap sipòte teknoloji nan salklas, sekirite 
wot-teknoloji ak koneksyon ant Lekòl ak Kominote 

 
Gouvènè Andrew M. Cuomo te anonse jodi a 36 Plan Envestisman Lekòl Entelijan yo ki 
totalize $43 milyon jwenn apwobasyon nan kad $2 Lwa sou Bon Lekòl Entelijan yo - yon 
kokenn inisyativ ki fèt pou l imajine ansèyman ak aprantisaj yon lòt jan pou 21yèm syèk 
lan. Lwa a, Gouvènè a te pwopoze l epi lejislatè yo anmajorite te vote l nan lane 2014, 
sipòte envestisman nan teknoloji edikasyon ki pral bay elèv yo konpetans yo bezwen yo 
pou pwospere epi reyisi nan ekonomi mondyal la. Tout envestisman sa yo ap ede 
konble “twou dijital” ki egziste a epi ogmante aksè nan teknoloji ak laj bann entènèt nan 
plizyè lekòl atravè New York.  
 
"Aksè nan entènèt wot vitès ak nouvo teknoloji pa dwe janm depann de zip kòd ou - e 
avèk lwa sou Bon Lekòl Entelijan yo, n ap elaji chans pou moun al lekòl nan tout rakwen 
eta a," te deklare Gouvènè Cuomo. “Bourad lajan sa ap amelyore anseyman ak 
aprantisaj pou 21yèm syèk la, amelyore rezilta lekòl, epi prepare elèv jodi yo pou yo ka 
lidè demen yo.”  
 
Konsèy Revizyon Lekòl Entelijan yo te rankontre jodia pou dezyèm fwa pou apwouve 
plan envestisman distri lekòl yo te prezante yo. Konsèy la konpoze de Direktè Bidjè a, 
Chanselye Inivèsite Eta New York la, ak Komisyonè Depatman Edikasyon Eta a.  
 
36 plan ki te apwouve jodia nan bidjè a totalize $43 milyon dola pou finanse plizyè 
nouvo pwojè, tankou $22.8 milyon pou yo achte teknoloji salklas, $12.9 milyon dola pou 
pwojè koneksyon lekòl, $5.3 milyon dola pou pwojè Sekirite Wot-Teknoloji ak $2.1 pou 
pwojè salklas pre-jadendanfan.  
 
W ap jwenn yon rezime sou 36 plan sa yo la.  
 
Nan lane 2014, Gouvènè Cuomo te mande Eta New York pou l envesti $2 milya dola 
nan lekòl li yo atravè yon Lwa sou Bon Lekòl Entelijan yo (Smart Schools Bond) - yon 
inisyatif ki tap finanse teknoloji edikasyon ak enfrastrikti, pou bay elèv aksè nan dènye 
teknoloji ak koneksyon ki nesesè pou yo reyisi ak fè konpetisyon nan ekonomi 21yèm 
syèk la. Nouyòkè te dakò epi te vote Lwa Smart Schools Bond (SSBA) a nan mwa 
novanm sa. 

Apre pwopozisyon Lwa sou Bon an, Gouvènè Cuomo te monte Komisyon Lekòl 
Entelijan yo pou rasanble enfòmasyon sou strateji pou fason lekòl yo ka pi byen envesti 
fon bon yo. Komisyon konsiltatif sa te bay yon rapò finalki rekòmande yon atansyon pou 
koneskyon solid laj bann ak koneksyon san fil ak pou itilizasyon teknoloji kap pote 
transfòmasyon. Plan yo ki te jwenn jodi a apwobasyon Konsèy Revizyon Lekòl Entelijan 
yo gen ladan yo anpil nan pi bon pratik Komisyon an te idantifye yo.  
 
Direktè Bidjè Eta a Robert F. Mujica te di konsa, “Distri lekòl ap franchi etap pou yo 
itilize omaksimòm lajan Lekòl Entelijan yo pou ankouraje pwogrè elèv. Plan yo apwouve 
jodi a ap imajine salklas yon lòt jan pou jenerasyon kap vini an.” 
 
Komisyonè Depatman edikasyon Eta a MaryEllen Elia te di konsa, "Mwen kontan 
anpil nouvo seri finansman Lekòl Entelijan yo anonse jodi a. Lajan sa yo ap pèmèt lekòl 
bay etidyan nou yo zouti, teknoloji ak konpetans y ap bezwen yo nan salklas ak lòt kote 
ankò - kèlkeseswa yo ale nan kolèj oswa al travay.” 
 
Chanselye SUNY Nancy Zimpher te deklare, “Yon envestisman nan Lekòl Entelijan 
yo se yon envestisman nan siksè elèv New York yo nan chak etap nan edikasyon yo, 
depi nan bèso pou rive nan karyè yo. Pi gwo aksè nan teknoloji modèn ak enfrastriktif ki 
posib grasa lajan sa yo ap sipòte travay nou epi asire tout elèv yo gen zouti ak resous 
yo bezwen pou eskele nan lekòl epi ale nan kolèj tou pare. Konpliman pou tout lekòl 
ansanm avèk pwogram yo ki pral benefisye prim sa yo.” 
 
Avèk Lwa sou Lekòl Entelijan yo, distri lekòl yo ap envesti nan teknoloji tankou sèvè 
enfòmatik, tablo blan entèaktif, tablet, òdinatè biwo ak pòtab, ak laj bann wot vitès ak 
koneksyon san fil. Teknoloji sa pral ede elèv yo aprann nan pwòp rit yo, elaji aksè nan 
kou avanse ak pwogram detid entèaktif, epi amelyore kominikasyon ant paran ak 
pwofesè. Fon pou Lekòl Entelijan yo ap fasilite tou envestisman ki nesesè nan salklas 
prejadendanfan, retirè woulòt ki sèvi kòm salklas ak sekirite lekòl wot teknoloji.  

